
	1. ՀՀ ֆինանսների նախարարություն

	24-03-2023թ.

	
	N 01/2-1/5479-2023

	1․ Դիտողություններ և առաջարկություններ չկան։

	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 27-03-2023թ. 

	
	 N 01/3-2/17666-2023

	1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի (այսուհետ` Կարգ) 17-րդ կետով՝ Կարգի 14-րդ կետին համապատասխան «ԲԵՐՐԻՄԱՈԻՆԹ» փակ բաժնետիրական ընկերության կողմից ներկայացված հայտի (այսուհետ` Հայտ), ինչպես նաև «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԲԵՐՐԻՄԱՈԻՆԹ» փակ բաժնետիրական ընկերության կողմից ներկայացված հայտը բավարարելու և «ԲԵՐՐԻՄԱՈԻՆԹ» փակ բաժնետիրական ընկերության, «Ամերիաբանկ» փակ բաժնետիրական ընկերության նկատմամբ արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծի 2-րդ կետի համաձայն՝  նախագծի առաջին կետով սահմանված ծրագրի շրջանակներում ներմուծվող և հավելվածով սահմանված ցանկում ներկայացված լիզինգով ձեռքբերվող ապրանքների (ցանկի 1-ին կետի) ներմուծման ժամանակ մաքսատուրքից ազատման արտոնություն տրամադրվում է լիզինգի թիվ TFL001660 պայմանագրով սահմանված «Ամերիաբանկ» փակ բաժնետիրական ընկերությանը (այսուհետ՝ Լիզինգատու կազմակերպություն)՝ պայմանով, որ ապրանքները ներմուծելուց հետո հանձնվելու են «ԲԵՐՐԻՄԱՈԻՆԹ» փակ բաժնետիրական ընկերությանը ներդրումային ծրագրի իրականացման համար։
Միաժամանակ՝ Եվրասիական տնտեսական միության մաքսային օրենսգրքի (այսուհետ՝ Օրենսգիրք) 126-րդ հոդվածի 1-ին կետի 1-ին ենթակետի համաձայն՝ պայմանականորեն բաց թողնված են համարվում «ներքին սպառման համար բացթողում» մաքսային ընթացակարգով ձևակերպվող այն ապրանքները, որոնց դեպքում կիրառվել են ներմուծման մաքսատուրքերի, հարկերի վճարման համար սահմանված արտոնություններ, որոնք զուգակցված են այդ ապրանքների օգտագործման և (կամ) տնօրինման հետ կապված սահմանափակումներով։ Նույն հոդվածի 2-րդ կետի 1-ին պարբերության համաձայն` նույն հոդվածի 1-ին կետի 1-ին ենթակետում նշված՝ պայմանականորեն բաց թողնված ապրանքների առնչությամբ պետք է պահպանվեն ներմուծման մաքսատուրքերի, հարկերի վճարման արտոնությունների տրամադրման նպատակներն ու պայմանները, ինչպես նաև այդպիսի արտոնությունների կիրառման հետ կապված այդ ապրանքների օգտագործման և (կամ) տնօրինման մասով սահմանափակումները: Օրենսգրքի 84-րդ հոդվածի 3-րդ կետի համաձայն՝ հայտարարատուն, անդամ պետությունների օրենսդրությանը համապատասխան, պատասխանատվություն է կրում նույն հոդվածի 2-րդ կետով նախատեսված պարտականությունները չկատարելու համար (այդ թվում՝ մաքսային ընթացակարգի համաձայն ապրանքների օգտագործման պայմանների պահպանման մասով):
Հաշվի առնելով վերոնշյալը և այն հանգամանքը, որ Նախագծով ներկայացված պայմանների դեպքում որպես հայտարարատու հանդես է գալու լիզինգատու կազմակերպությունը, հայտնում ենք, որ Օրենսգրքի 126-րդ հոդվածի 2-րդ կետի համաձայն՝ լիզինգատու կազմակերպության նկատմամբ կկիրառվեն ներմուծված ապրանքների տնօրինման, տիրապետման և օգտագործման հետ կապված սահմանափակումները, հետևաբար՝ լիզինգի պայմանագրով ձեռքբերված ապրանքների համար արտոնությունը լիզինգատու կազմակերպությանը տրամադրելու պարագայում վերջինիս կողմից պետք է պահպանվեն օրենսդրությամբ սահմանված պահանջները, որի նկատմամբ մաքսային մարմիններն իրականացնում են մաքսային հսկողություն: Նշված նորմերին, ըստ էության, Նախագծով սահմանվող դրույթները կհակասեն: Միաժամանակ, տվյալ դեպքում ՀՀ կառավարության 17․09․2015թ․ N 1118-Ն որոշմամբ հաստատված կարգի 22-ից 24-րդ կետերով նախատեսված մոնիթորինգը, ինչպես նաև հետբացթողումային հսկողությունը կիրականացվի լիզինգատուի նկատմամբ, ինչը մեր կարծիքով չի բխում իրականացվող ներդրումային ծրագրերի բովանդակությունից: 
Միաժամանակ, Օրենսգրքի 83-րդ հոդվածի 1-ին կետի 1-ին, 2-րդ և 3-րդ պարբերությունների համաձայն՝ որպես մաքսային ընթացակարգերով ձևակերպվող ապրանքների հայտարարատու կարող է հանդես գալ անդամ պետության անձը՝
1) որն օտարերկրյա անձի կետ կնքված այն գործարքի կողմերից է, որի հիման վրա ապրանքները տեղափոխվում են Եվրասիական տնտեսական միության մաքսային սահմանով,
2) որի անունից և (կամ) որի հանձնարարությամբ կնքվել է 1-ին ենթակետի մեջ նշված գործարքը,
3) որն ունի ապրանքների տիրապետման, օգտագործման և (կամ) տնօրինման իրավունք, եթե ապրանքները Միության մաքսային սահմանով տեղափոխվում են այն գործարքի շրջանակներից դուրս, որի կողմերից մեկն օտարերկրյա անձ է:
Հաշվի առնելով նշվածը հայտնում ենք, որ ապրանքների ներմուծման ժամանակ դրանց տնօրինման, տիրապետման և օգտագործման պայմանը չի հանդիսանում պարտադիր պայման և վերոգրյալ 1-ին և 2-րդ կետերի համաձայն՝ ապրանքների հայտարարատու կարող է հանդես գալ անդամ պետության այն անձը, որն օտարերկրյա անձի կետ կնքված այն գործարքի կողմերից է, որի հիման վրա ապրանքները տեղափոխվում են Եվրասիական տնտեսական միության մաքսային սահմանով կամ որի անունից և (կամ) որի հանձնարարությամբ կնքվել է նշված գործարքը: Նշված նորմերից հետևում է, որ անկախ սեփականության իրավունքից ներդրումային ծրագիր իրականացնող կազմակերպությունը կարող է հանդես գալ որպես ներմուծվող ապրանքների հայտարարատու վերոնշյալ  պայմաններին բավարարելու դեպքում:
Միաժամանակ, «ԲԵՐՐԻՄԱՈԻՆԹ» փակ բաժնետիրական ընկերությունը (ՀՎՀՀ 03565893) գործում է հարկման ընդհանուր համակարգում, ըստ ներկայացրած վերջին՝ 2023թ. փետրվար ամսվա եկամտային հարկի և սոցիալական վճարի ամսական հաշվարկի ունի 1 հարկման բազա ունեցող վարձու աշխատող, որի հարկման բազան կազմում է 125,000 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթին, ապա այս առումով հարկ է նկատի ունենալ, որ ընկերության կողմից 2022 թվականի իրացման վերաբերյալ դիմումին կից ներկայացված տեղեկատվությունը համապատասխանում է հարկային մարմնի տեղեկատվական բազայի տվյալների հետ և կազմում է 0, իսկ 21.03.2023թ․ դրությամբ ընկերությունը ունի հարկային մարմնի կողմից վերահսկվող եկամուտների գծով ժամկետանց պարտավորություն։

	 Ընդունվել է։
























	3․ ՀՀ արդարադատության նախարարություն
	23-03-2023թ․

	
	N 01/27.2/14564-2023

	[bookmark: OLE_LINK1]1․ 1. «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԲԵՐՐԻՄԱՈՒՆԹ» փակ բաժնետիրական ընկերության կողմից ներկայացված հայտը բավարարելու և «ԲԵՐՐԻՄԱՈՒՆԹ» սահմանափակ պատասխանատվությամբ ընկերության, «Ամերիաբանկ» փակ բաժնետիրական ընկերության նկատմամբ արտոնությունը կիրառելու մասին» Հայաստանի Հանրապետության կառավարության որոշման նախագծին (այսուհետ՝ Նախագիծ) կից ներկայացված հիմնավորման համաձայն՝ Նախագծի մշակումը պայմանավորված է «ԲԵՐՐԻՄԱՈՒՆԹ» փակ բաժնետիրական ընկերության կողմից գերակա ոլորտում իրականացվող ներդրումային ծրագրի շրջանակներում «Ամերիաբանկ» փակ բաժնետիրական ընկերության կողմից ներմուծվող և հետագայում ընկերությանը տրամադրվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատելու անհրաժեշտությամբ:
Այս առումով հարկ ենք համարում նշել, որ անհասկանալի է Նախագծով ներմուծման մաքսատուրքից ազատելու արտոնության տրամադրումը «ԲԵՐՐԻՄԱՈՒՆԹ» փակ բաժնետիրական ընկերությանը ևս այն պարագայում, երբ ներմուծում իրականացվելու է միայն «Ամերիաբանկ» փակ բաժնետիրական ընկերության կողմից: Հետևաբար, գտնում ենք, որ այս համատեքստում Նախագծով նախատեսվող կարգավորումները վերանայման և հստակեցման կարիք ունեն:
2. Նախագծում անհրաժեշտ է հստակեցնել «ԲԵՐՐԻՄԱՈՒՆԹ» ընկերության տեսակը՝ նկատի ունենալով այն հանգամանքը, որ Նախագծի վերնագրում միաժամանակ օգտագործվում են «փակ բաժնետիրական ընկերություն» և «սահմանափակ պատասխանատվությամբ ընկերություն» տերմինները:
3. Նախագծի 2-րդ կետում «ՓԲ» հապավումն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, որԻ համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
4. Նախագծի 4-րդ կետի 1-ին ենթակետում «սույն» բառն անհրաժեշտ է հանել:
[bookmark: _Hlk107399191]5. Նախագծի 4-րդ կետի 3-րդ ենթակետով նախատեսվում է, որ ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2023 թվականի մարտի 7-ից մինչև 2023 թվականի սեպտեմբերի 30-ը ներառյալ, մինչդեռ Նախագծի 4-րդ կետի 4-րդ ենթակետով, որպես Ծրագրի իրականացման ժամկետ սահմանվում է սույն որոշումն ուժի մեջ մտնելուց հետո  6 ամիս։
Այս առումով անհրաժեշտ է նկատի ունենալ Հայաստանի Հանրապետության կառավարության 2015 թվականի սեպտեմբերի 17-ի №1118-Ն որոշման հավելվածի 12-րդ կետով սահմանված պահանջը, որի համաձայն՝ սույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան սույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։ Հայտը չբավարարելու դեպքում անձը վճարում է ներդրումային ծրագրի շրջանակներում ներմուծված ապրանքի համար մաքսատուրքը՝ օրենսդրությամբ սահմանված կարգով և չափով։
Հաշվի առնելով վերոգրյալը՝ Նախագծի 4-րդ կետի 3-րդ և 4-րդ ենթակետերով նախատեսվող ժամկետներն անհրաժեշտ է վերանայել՝ դրանք համապատասխանեցնելով միմյանց:
	[bookmark: _GoBack]Չի ընդունվել։ ՀՀ կառավարության 2015 թվականի սեպտեմբերի 17-ի թիվ 1118-Ն որոշման հավելվածի 10-րդ կետով սահմանված են լիզինգով ներմուծման դեպքում արտոնության տրամադրման ընթացակարգը։

